
– Skulu vit hava 
dagførda hjúnarbands­
lóg, sum javnsetur hins­
kynd og samkynd?

Hvussu er tað sum 
útlendingur at koma 
til Føroyar?

Leggja vit nóg nógv 
í djórini?

Ber til at liva sum 
listafólk í Føroyum? 
Soleiðis spyrja tey í fel­
agsskapinum hjá teim­
um samkyndu, LGBT 
Føroyar, í tíðindaskrivi. 
Tey siga, at hesir og 
aðrir spurningar verða 
viðgjørdir á fyrsta al­
menna valfundinum 
mikukvøldið 12. oktober 
kl. 19.30 á Hvonn. 
LGBT Føroyar, rørslan 
fyri føroysk samkynd, 
tvíkynd og transper­
sónar, ynskir at leggja 
lunnar undir eitt rúm­
ligt samfelag, hvørs 
eyðkenni er fjølbroytni 
og virðing fyri ymisk­
leikunum hjá hvørjum 
einstøkum. Tí vilja vit á 
henda hátt varpað ljós 
á onnur evni og økir 
enn tey, sum vanliga 
fylla í einum valstríði. 
Umboð fyri Kvinnuhús­
ið, Djóraverndarfelagið, 
Listafólkasamband 
Føroya og LGBT Før­
oyar fara at seta floks­
formonnunum spurn­
ingar.

Kom á ein øðrvísi og 
lívligan valfund, sum 
spennir heilt frá djór­
avælferð til umstøð­
urnar hjá útlendskum 
kvinnum, javnsetan 
millum hinskynd og 
samkynd í lóggávu 
og korini hjá landsins 
listafólkum.

Á fundinum verður 
eisini livandi tónleikur 
við Mike Viderø og 
Bjarna Lisberg.

Øll eru hjartaliga 
vælkomin, og vónar 
LGBT Føroyar, at nógv 
møta nú valstríðið av 
álvara byrjar.

Liðið hjá Per Kallsberg (Balle 
Mohr, Jóannes Mouritsen, 
Egil Sondum) vísti í fyrsta 
umfari í FM-kappingini fyri 
lið, at í ár skal annað skinn 
takast um bak.

Liðið skoraði 50 stig - móti 
Høgna Jacobsen og Símun 
Lassaberg.

Men føroyameistaraliðið 
hjá Boga Simonsen (Arne 
Mikkelsen, Arnbjørn Siv­
ertsen, Jens Midjord, Jákup 
Hjaltalin, Hans Jacob Peter­
sen) fingu eisini eina framúr 
byrjan - 49 stig - móti Símun 

Lassaberg og uppflytarunum 
Jónu Hentze.

Onnur deild var eitt sind­
ur illa fyri, tí tvey lið meldaðu 
avboð. Tey bæði liðini vóru 
sett at spæla moti hvørjum 
øðrum fyrra dystirn - men 
fingu 0 stig í part.

Seinnu dystirnar taptu 
tey liðini 18-0 - eisini uttan 
dyst.

Liðið hjá Onnu Olsen (Eva 
Berg, Ninny Danielsen, Maria 
V. Hansen, Laila Nicolajssen) 
er á odda við 43 stigum.

 Per og Balli liggja á odda 

í multilið í . deild. Multi lið 
er ikki endaliga uppgjørt í 2. 
deild.

Støðan í 1. deild
Per Kallsberg 	 50 stig
Bogi Simonsen 	 49 stig
Símun Lassaberg	 30 stig
Salomon Johansen	
22 stig
Høgni Jacobsen	 13 stig
Jóna Frida Hentze	10 stig

2. deild
1. Anna Olsen 	 43 stig
2. Jórun Johannesen	

37 stig
3. K.B.I. Klaksvík	 36 stig
4. Guðjón Guðjónsson	   
2 stig
5. Óli Holm		     

0 stig
6. Haldor Ellingaard	    
0 stig

Varðveita Kúrberg

Skjóta 
valstríð 
í gongd

Jenus og Gunnhild stilla upp 
á lista Unga Tjóðveldisins

bridge Eftir eina slaka byrjan seinasta ár gjørdi lið­
ið hjá Per Kallsberg bart hesa ferð og fekk fult stig­
atal – 50 stig – fyrsta umfari í FM í bridge fyri lið

Almennur stovnandi fundur 
viðvíkjandi Kúrberg-verk­
ætlanini var á Seglloftinum 
á Tvøroyri fríggjakvøld­
ið. Einir 75 mans møttu til 
fundin, og var fundurin 
púrasta avgjørdur um, at 
farast skal undir eina verk­
ætlan, har skipið verður 
umbygt til eitt nýmótans 
motor- og seglskip.

Fyrireikararnir høvdu 
kallað inn til fundin, har 
greitt varð frá sjálvari verk­
ætlanini. Verkætlanin er, at 
Kúrberg verður yvirtikin 
frá verandi eigara Suður­
oyar Sparikassa. Ætlanin 
er, at alt verður tikið úr 
skipinum - yvirbygningur, 
motorur, tangar og alt ann­
að, so bert ein nakin skrokk­
ur verður eftir. Síðan verður 
farið undir at gera skipið til 

eitt nýmótans motor- og 
seglskip, har dentur verður 
lagdur á, at skipið verður 
lætt at reka við nýmótans 
nautiskari útgerð, nýggjum 
motori og einari seglføring, 
sum er løtt at handfara. 
Undir dekkið verður eisini 
alt gjørt av nýggjum, har ein 
ikki er bundin av, at gamalt 
snið skal varðveitast. Dent­
ur verður lagdur á, at skipið 
skal hava so nógva rúmd 
undir dekk sum gjørligt. 
Báturin verður liggjandi við 
bryggjuna her á Tvøroyri, 
meðan størsti parturin av 
arbeiðinum fer fram.

Endamálið er, at Kúrberg, 
tá hann er liðugt umbygdur, 
skal rekast í tøttum sam­
starvi við Salt og soleiðis 
bjóða út túrar fyri ferðafólk, 
fiskitúrar, undirvísing, ráð­

stevnur, framsýningar og 
framførslur innan mentan, 
umframt at skipið í møgu­
ligum samstarvi við Segl­
loftið kann fyriskipa minni 
veitslur o. l. Møguleikin fyri 
ferðum til grannalondini 
skal eisini takast við í fyri­
reikingunum.

Verkætlanin fer ivaleyst 
at taka eini trý ár, og kostn­
aðurin fer neyvan at verða 
minni enn einar 5 milliónir 
krónur. 

Formligi eigarin av skipi­
num verður ein sjálvsogn­
argrunnur. Nevndin fyri 
grunnin varð vald av fundi­
num og hevur skipað seg 
við Jóannes Eidesgaard sum 
formanni, Ólavi Rasmussen 
sum næstformanni og Ják­
upi Enni sum nevndarlimi.

Stuðulsbólkurin til um­

bygging av Kúrberg TG 800, 
sum er fólkið aftan fyri 
verkætlanini, hevur eisini 
valt sína nevnd og í hana 
komu: Mikkjal Bærendsen, 
Leivur Nygaard, Steen Sør­
ensen, Frits Strøm og Don 
Petersen. Nevndin hevur 
ikki skipað seg enn.

Fyrireikararnir siga eft­
ir fundin, at tað var ein 
sera jaligur og hugvekjandi 
fundur, har fundarluttak­
ararnir vóru samdir um, at 
Tvøroyri, sum í síni tíð var 
fremsta skipahavn í landi­

num, sjálvandi eisini eigur 
at hava eitt prýðiligt træ­
skip. Fundurin staðfesti, at 
hóast Tvøroyri hevur átt 
nógvar sluppir og skonn­
artir, so er Kúrberg seinasti 
møguleiki, um plássið skal 
ogna sær sitt egna træskip. 
Kúrberg er bygdur sum 
bygginummar 4 á Tórs­
havnar Skipasmiðju, men 
hevur havt tilknýti til Tvør­
oyri síðan 2003. Væntandi 
fer skipið at fáa eitt meira 
lokalt navn, tá verkætlanin 
er komin undir land.

Unga Tjóðveldið stillar upp 
tvey valevni  á listan hjá 
Tjóðveldi til løgtingsvalið 29. 
oktobur. Valevnini eru Jenus 
í Trøðini og Gunnhild Dahl 
Niclasen. Bæði hava leingi 
verið virkin í landsnevnd 
Unga Tjóðveldisins og eru tað 

framvegis. 
Jenus í Trøðini er 26 ár og 

uppvaksin í Vági. Hann er 
útlærdur maskinsmiður og 
gongur nú á Vinnuháskúl­
anum til víðkaðan maskin­
meistara. 

Gunnhild Dahl Niclasen er 

28 ár og uppvaksin í 
Klaksvík og Havn. 
Hon er bach­
elor í stjórn­
málafrøði og 
arbeiðir nú 
hjá Bailine í 
Havn.

afturhvarv Eini 75 mans møttu til fyrsta fundin um 
at varðveita Kúrberg sum nýmótans motor- og seglskip

Liðið hjá Per Kallsberg 
á odda í FM í bridge


